
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса шöр кад кежлö артыштöм финансöвöй план, локтан финансöвöй во вылö Коми Республикаса республиканскöй бюджет йылысь Коми Республикаса оланпас бала да локтан финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала лöсьöдöм йылысь положение вынсьöдöм йылысь
Россия Федерацияса бюджет кодекс да "Коми Республикаын бюджетнöй система да бюджетнöй удж йылысь" Коми Республикаса Оланпас серти Коми Республикаса Правительство шуис:

1. Вынсьöдны Коми Республикаса шöр кад кежлö артыштöм финансöвöй план, локтан финансöвöй во вылö Коми Республикаса республиканскöй бюджет йылысь Коми Республикаса оланпас бала да локтан финансöвöй во вылö Коми Республикаса медицинскöя быть страхуйтан фондлöн бюджет  йылысь Коми Республикаса оланпас бала лöсьöдöм йылысь содтöм положение.
2. Лыддьыны вынтöмöн:

"Коми Республикаса водзö вылö артыштöм финансöвöй план лöсьöдöм йылысь положение вынсьöдöм йылысь" Коми Республикаса Правительстволöн 2005 во июнь 24 лунся 153 №-а шуöм;

"Коми Республикаса водзö вылö артыштöм финансöвöй план лöсьöдöм йылысь положение вынсьöдöм йылысь" Коми Республикаса Правительстволöн 2005 во июнь 24 лунся 153 №-а шуöмö вежсьöмъяс пыртöм йылысь" Коми Республикаса Правительстволöн 2006 во сентябр 5 лунся 232 №-а шуöм.

3. Тайö шуöмсö збыльмöдöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
4. Тайö шуöмыс вынсялö сійöс кырымалан лунсянь.

Коми Республикаса Юралысь                                                              В. Торлопов

Сыктывкар

2007 вося июль 5 лун

134 №

ВЫНСЬÖДÖМА

Коми Республикаса Правительстволöн 

2007 во июль 5 лунся 134 №-а шуöмöн

(содтöд)

Коми Республикаса шöр кад кежлö артыштöм финансöвöй план, локтан финансöвöй во вылö Коми Республикаса республиканскöй бюджет йылысь Коми Республикаса оланпас бала да локтан финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала лöсьöдöм йылысь 
ПОЛОЖЕНИЕ
I. Панас
1. Тайö Положениеыс лöсьöдö Коми Республикаса государственнöй власьт органъяслысь, Коми Республикаса государственнöй органъяслысь Коми Республикаса шöр кад кежлö артыштöм финансöвöй план лöсьöдöмын (водзö – шöр кад кежлö артыштöм финансöвöй план), локтан финансöвöй во вылö Коми Республикаса республиканскöй бюджет йылысь Коми Республикаса оланпас бала (водзö – республиканскöй бюджет бала) да локтан финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала (водзö – Фондлöн бюджет бала) лöсьöдöмын Россия Федерацияса бюджет законодательство да Коми Республикаса законодательство серти  удж пöрадок.
2. Шöр кад кежлö артыштöм финансöвöй план, республиканскöй бюджет бала да Фондлöн бюджет бала вöчсьöны тайö Положение дорö 1 содтöдöн индöм кадколастö.

3. Шöр кад кежлö артыштöм финансöвöй план лыдпасъяслы да лöсялана бюджет бала медшöр лыдпасъяслы (чöжöслöн öтувъя мында, рöскод öтувъя мында, дефицит (профицит) да дефицит сьöмöн могмöдан источниклöн öтувъя мында)  колö  лöсявны öта-мöдыслы.
4. Шöр кад кежлö артыштöм финансöвöй план, республиканскöй бюджет бала да Фондлысь бюджет бала лöсьöдігöн Коми Республикаса государственнöй власьт органъяслысь, Коми Республикаса государственнöй органъяслысь öтувъя удж координируйтöм могысь  котыртсьö локтан финансöвöй во да плановöй кадколаст вылö бюджет лöсьöдöм кузя Правительственнöй комиссия (водзö – Бюджетнöй комиссия).

5. Тайö Положениелöн могъяс вылö урчитсьö "бюджет планируйтан субъект" кыв вежöртас – Коми Республикаса государственнöй власьт орган, Коми Республикаса государственнöй орган, мый могмöдсьö сьöмöн Коми Республикаса республиканскöй бюджет тшöт весьтö.

II. Шöр кад кежлö артыштöм финансöвöй план, республиканскöй бюджет бала да Фондлысь бюджет бала лöсьöдöмын öтувъя могъяс
6. Шöр кад кежлö артыштöм финансöвöй план, республиканскöй бюджет бала да Фондлысь бюджет бала лöсьöдігöн:

1) Коми Республикаса Правительство:

а) котыртö, индö полномочиеяс да вынсьöдö Бюджетнöй комиссияö пырысьясöс;
б) локтан финансöвöй во да планöвöй кадколаст вылö ошкö Коми Республикаса бюджет да вот кузя политикалысь медшöр нырвизьяссö;

в) ошкö локтан финансöвöй во вылö Коми Республика социально-экономическöя сöвмöдан прогноз да планöвöй кадколаст вылö Коми Республика социально-экономическöя сöвмöдан прогнозлысь параметръяс;
г) вынсьöдö  локтан финансöвöй во  да планöвöй кадколаст вылö Коми Республика мутасын Россия Федерацияса гражданалы дон босьттöг медицинскöй отсöг сетöмлысь государственнöй гарантияяслысь уджтас;

2) аслас полномочиеясын бюджет планируйтан субъектъяс:

а) лöсьöдöны да сетöны Бюджетнöй комиссияö да Коми Республикаса сьöм овмöс министерствоö локтан финансöвöй во  да планöвöй кадколаст вылö Коми Республикаса государственнöй учреждениеяслысь, мыйяс могмöдсьöны сьöмöн Коми Республикаса республиканскöй бюджет да Коми Республикаса медицинскöя быть страхуйтан фондлöн бюджет тшöт весьтö, сеть, штат лыд да контингент вежöм кузя вöзйöмъяс;
б) сетöны Коми Республикаса сьöм овмöс министерствоö локтан финансöвöй во  да планöвöй кадколаст вылö Коми Республикаса йöз водзын кöсйысьöмъяс збыльмöдöм вылö колана сьöм мындасö донъялöм, обязательствояс сикас серти;
в) ыстöны Коми Республикаса Правительствоö да Коми Республикаса сьöм овмöс министерствоö бюджеткостса трансфертъяс юклан методикаяс (методика балаяс);

г) дасьтöны да сетöны Коми Республикаса сьöм овмöс министерствоö локтан финансöвöй во кежлö меставывса бюджетъяс костын бюджеткостса трансфертъяс юклöм кузя рöштшöт да материалъяс методикаяс (методика балаяс) да (либö) пöрадокъяс серти;
3) Коми Республикаса сьöм овмöс министерство:

а) лöсьöдö Бюджетнöй комиссияö сетöм могысь локтан финансöвöй во да планöвöй кадколаст вылö бюджетнöй юкöнса организацияясын, мыйяс могмöдсьöны сьöмöн Коми Республикаса республиканскöй бюджет да Коми Республикаса медицинскöя быть страхуйтан фондлöн бюджет, Коми Республикаса государственнöй гражданскöй служащöйясöс сьöмöн могмöдан, уна во уджалöмысь пенсия, мый сетöма "Коми Республикаса государственнöй служба йылысь" Коми Республикаса Оланпас да "Коми Республикаын торъя государственнöй чинын уджалысь йöзлы государственнöй гарантияяс йылысь" Коми Республикаса Оланпас серти, военнослужащöйяслы сьöм довольствие, пособиеяс, стипендияяс да сьöмöн мукöд мынтысьöм, да Коми Республикаса республиканскöй бюджетысь  да Коми Республикаса медицинскöя быть страхуйтан фонд бюджетысь мукöд рöскод тшöт весьтö, уджалысьяслысь удждон индексируйтан пöрадок йылысь вöзйöмъяс;
б) индö локтан финансöвöй во кежлö Коми Республикаса республиканскöй бюджетысь рöскод позяна мындасö примитöм кöсйысьöмъяс збыльмöдöм вылö да лöсьöдö Бюджетнöй комиссияö сетöм могысь рöскод позяна мындасö юклöм кузя бюджет планируйтан субъектъяс кузя примитöм кöсйысьöмъяс збыльмöдöм вылö вöзйöмъяс;

в) лöсьöдö да пыртö урчитöм пöрадок серти Коми Республикаса Правительствоö шöр кад кежлö артыштöм финансöвöй план бала да республиканскöй бюджет бала;

г) бюджет планируйтан субъектъясöдз вайöдö локтан финансöвöй во  да планöвöй кадколаст вылö бюджетнöй ассигнованиеяслысь позяна мында;
4) Коми Республикаса экономика сöвмöдан министерство:

а) лöсьöдö да ыстö Коми Республикаса Правительстволы локтан финансöвöй во да планöвöй кадколаст вылö Коми Республикаса бюджет да вот кузя политикалысь медшöр нырвизьяс;

б) лöсьöдö да ыстö Коми Республикаса Правительстволы локтан финансöвöй во вылö Коми Республика социально-экономическöя сöвмöдöмлысь прогноз да планöвöй кадколаст вылö Коми Республикалöн социально-экономическöй сöвмöмлысь прогноз параметръяс;

в) ыстö Коми Республикаса сьöм овмöс министерствоö локтан финансöвöй во да планöвöй кадколаст вылö медшöр макроэкономическöй лыдпасъяс тайö Положениелöн 11 пункт серти;

г) дасьтö да ыстö Коми Республикаса сьöм овмöс министерствоö торъя мога республиканскöй уджтас лыддьöг, мый вöзйöма могмöдны сьöмöн локтан финансöвöй во да планöвöй кадколаст вылö Коми Республикаса республиканскöй бюджетысь, бюджет рöскод классифицируйтöмöн бюджет планируйтан субъектъяс, рöскод юкöдъяс, юкöдувъяс, торъя мога статьяяс да сикасъяс серти бюджет ассигнованиеяс юклöмöн; 
д) сетö Коми Республикаса сьöм овмöс министерствоö, Коми Республикаса йöзлысь дзоньвидзалун видзан министерствоö да Коми Республикаса медицинскöя быть страхуйтан фондö локтан финансöвöй во да планöвöй кадколаст вылö öтувъя социальнöй вот кузя чöжöс öктаслысь прогноз;
5) Коми Республикаса архитектура, стрöитчöм да коммунальнöй овмöс министерство лöсьöдö да сетö Бюджетнöй комиссияö да Коми Республикаса сьöм овмöс министерствоö локтан финансöвöй во да планöвöй кадколаст вылö Коми Республикаса республиканскöй бюджет тшöт весьтö стрöитны колана стрöйба да объект лыддьöг бала;
6) Коми Республикаса эмбур агентство:

а) лöсьöдö да сетö Коми Республикаса Правительстволы локтан финансöвöй во да планöвöй кадколаст вылö Коми Республикаса государственнöй эмбур асэмбуралан прогнознöй план;

б) сетö Коми Республикаса Правительстволы да Коми Республикаса сьöм овмöс министерствоö локтан финансöвöй во да планöвöй кадколаст вылö Коми Республикаса государственнöй эмбурöн вöдитчöмысь кöртымалан дон ставка вежсьöмлысь прогноз;

7) Коми Республикаса тариф служба лöсьöдö да сетö Коми Республикаса экономика сöвмöдан министерствоö локтан финансöвöй во да планöвöй кадколаст вылö Коми Республикаса республиканскöй бюджет тшöт весьтö сьöмöн могмöдан Коми Республикаса государственнöй учреждениеяслы  коммунальнöй услугаяс вылö прогноз серти тариф быдман öдсö; 
8) Коми Республикаса йöзлысь дзоньвидзалун видзан министерство:
а) лöсьöдö да сетö Коми Республикаса Правительстволы локтан финансöвöй во да планöвöй кадколаст вылö Коми Республика мутасын Россия Федерацияса гражданалы дон босьттöг медицина отсöг сетан государственнöй гарантияяслысь уджтас бала;

б) сетö Коми Республикаса Правительстволы урчитöм пöрадок серти Коми Республикаса медицинскöя быть страхуйтан фондлöн правление вöзйöм серти Фонд бюджетлысь бала;

9) Коми Республикаса медицинскöя быть страхуйтан фонд лöсьöдö да сетö Коми Республикаса йöзлысь дзоньвидзалун бурмöдан министерствоö да Коми Республикаса сьöм овмöс министерствоö  локтан финансöвöй во да планöвöй кадколаст вылö Коми Республикаса медицинскöя быть страхуйтан фонд бюджетлысь чöжöс, рöскод да дефицит (профицит) мында йылысь прогноз да Фонд бюджетлысь бала.

III.  Шöр кад кежлö артыштöм финансöвöй план лöсьöдöм
7. Шöр кад кежлö артыштöм финансöвöй план лöсьöдсьö тайö Положениеöн индöм форма да пöрадок серти. Шöр кад кежлö артыштöм финансöвöй план вынсьöдсьö Коми Республикаса Правительствоöн да пыртсьö республиканскöй бюджет балакöд öттшöтш Коми Республикаса Юралысьлы Коми Республикаса Государственнöй Сöветö сетöм могысь.

8. Локтан финансöвöй во да планöвöй кадколаст вылö  шöр кад кежлö артыштöм финансöвöй план лыдпасъяс артавсьöны  Коми Республикаса сьöм овмöс министерстволöн тшöктöдöн вынсьöдöм шöр кад кежлö артыштöм финансöвöй план лыдпасъяс планируйтан методика серти (водзö – Методика).
9. Шöр кад кежлö артыштöм финансöвöй план лöсьöдсьö куим этапöн.

10. Медводдза этапын лöсьöдсьöны локтан финансöвöй во да планöвöй кадколаст вылö Коми Республикаса бюджет да вот кузя политикалöн медшöр нырвизьяс, локтан финансöвöй во вылö Коми Республикалöн социально-экономическöй сöвмöмлöн прогноз да планöвöй кадколаст вылö Коми Республикалöн социально-экономическöя сöвмöмлöн прогноз параметръяс тайö Положениелöн 11 пунктöн индöм лыддьöг кузя медшöр макроэкономическöй лыдпасъяс пыртöмöн, лöсьöдсьöны локтан финансöвöй во да планöвöй кадколаст вылö меставывса бюджетъясö вот чöжöсысь бергöдöмлöн нормативъяс да тайö Положение дорö 1 содтöдлöн 1-11 пунктъясöн артыштöм мукöд материал, а сідзжö донъявсьö республиканскöй бюджет тшöт весьтö Коми Республикаса йöз водзын кöсйысьöмъяс збыльмöдöм вылö колана бюджет ассигнованиеяслöн мында.
11. Локтан финансöвöй во да планöвöй кадколаст вылö лöсьöдöм медшöр макроэкономическöй лыдпас лыддьöгын  быть колана пöрадок серти петкöдлöны   татшöм лыдпасъяс, кыдзи:

инфляция прогноз (потребительскöй донъяслöн индекс) прöчентъясын кольöм во серти;

удждон фонд содан öд прöчентъясын кольöм во серти;
овны судзсяна медічöт сьöм мында;

медшöр фондъяслöн остаточнöй дон содан öд прöчентъясын кольöм во серти;

чуктöса организацияясын чуктöс содан öд прöчентъясын кольöм во серти;

экономическöй удж сикас серти промышленнöй производство индексъяс прöчентъясын кольöм во серти;
во пом кежлö пыр олысь лыд;

экономикаын уджалысь вося шöр лыдпас;
медбöръя отчёт сетан лун кежлö уджавтöмъяслöн лыд.

12. Локтан финансöвöй во да планöвöй кадколаст вылö республиканскöй бюджет тшöт весьтö Коми Республикаса йöз водзын кöсйысьöмъяс збыльмöдöм вылö бюджетнöй ассигнование ыджда донъявсьö бюджет планируйтан субъектъясöн Коми Республикалöн рöскод серти кöсйысьöмъяс öтлаöдöмöн йöз, юридическöй кывкутысьяс, публично-правовöй öтувъяс водзын, лöсялана оланпасöн, мукöд нормативнöй правовöй актöн индöм ыдждаын либö индöм оланпасöн, мукöд нормативнöй правовöй актöн сійöс урчитан пöрадок (рöштшöт, индексация) серти. Локтан финансöвöй во да планöвöй кадколаст вылö республиканскöй бюджет тшöт весьтö Коми Республикаса йöз водзын кöсйысьöмъяс збыльмöдöм вылö бюджетнöй ассигнование мындасö донъялöмыс сетсьö бюджет планируйтан субъектъясöн Коми Республикаса сьöм овмöс министерствоö Методикаöн индöм реестр формаын.
13. Мöд тшупöдын лöсьöдсьö чöжöслöн прогноз да Коми Республикаса республиканскöй бюджетлысь дефицит сьöмöн могмöдан источникъяслöн прогноз, урчитсьö кöсйысьöмъяс збыльмöдöм вылö Коми Республикаса республиканскöй бюджетысь рöскод мында да примитöм кöсйысьöмъяс збыльмöдöм вылö рöскод позяна мында, а сідзжö Коми Республикаса медицинскöя быть страхуйтан фонд бюджетлöн чöжöс да рöскод прогноз.
14. Коми Республикаса республиканскöй бюджет чöжöслöн локтан финансöвöй во да планöвöй кадколаст вылö прогноз лöсьöдсьö Методика серти локтан финансöвöй во вылö Коми Республикалöн социально-экономическöй сöвмöмлöн прогноз да планöвöй кадколаст вылö Коми Республикалöн социально-экономическöя сöвмöмлöн прогноз параметръяс подув вылын  шöр кад кежлö артыштöм финансöвöй план бала действуйтан условиеясын Коми Республикаса Правительстволы Россия Федерацияса вот да öктас йылысь законодательство да бюджетнöй законодательство, а сідзжö Россия Федерацияса законодательство, Коми Республикаса оланпасъяс пыртан лун кежлö, кутшöмъяс урчитöны бюджетъяслысь воттöм чöжöсъяс локтан финансöвöй во да планöвöй кадколаст вылö федеральнöй бюджет йылысь федеральнöй оланпас бала серти федеральнöй бюджетысь дон босьттöг воалöмъяс арталöмöн.
15. Коми Республикаса республиканскöй бюджетысь локтан финансöвöй воын кöсйысьöмъяс збыльмöдöм вылö  рöскод мындаыс артавсьö Методика серти Коми Республикаса публичнöй кöсйысьöмъяс збыльмöдöм вылö сьöм арталöмöн.

16. Капитальнöя стрöитчöм вылö рöскод, торъя мога республиканскöй уджтасъясöн водзвыв арталöм объектъяс стрöитöм вылö сьöм кындзи,  артавсьö локтан финансöвöй во да планöвöй кадколаст вылö Коми Республикаса республиканскöй бюджет тшöт весьтö стрöитны колана стрöйба да объект лыддьöг бала серти.
17. Коми Республикаса медицинскöя быть страхуйтан фонд бюджетлöн чöжöс да рöскод прогнозыс локтан финансöвöй во да планöвöй кадколаст вылö кöсйысьöмъяс збыльмöдöм вылö урчитсьö Методика серти.
18. Коми Республикаса республиканскöй бюджетлысь дефицит сьöмöн могмöдан источникъяслöн локтан финансöвöй во да планöвöй кадколаст вылö прогноз лöсьöдсьö Коми Республикаса öнія государственнöй уджйöз мында йылысь юöръяс подув вылын сьöм заимствуйтöмын коланлун либö Коми Республикаса государственнöй уджйöз чинтöмын позянлун тöд вылын кутöмöн.

19. Коми Республикаса медицинскöя быть страхуйтан фонд бюджетлысь дефицит сьöмöн могмöдан источникъяслöн локтан финансöвöй во да планöвöй кадколаст вылö прогноз лöсьöдсьö Фонд бюджетын сьöм колясъяс прогнозируйтан вежсьöмъяс подув вылын отчёт вöчан кадколастлöн пансигöн да помассигöн.

20. Примитöм кöсйысьöмъяс збыльмöдöм вылö Коми Республикаса республиканскöй бюджетысь рöскод позяна мындаыс индыссьö локтан финансöвöй во вылö Коми Республикаса сьöм овмöс министерствоöн Коми Республикаса республиканскöй бюджет чöжöслöн прогноз, öнія кöсйысьöмъяс збыльмöдöм вылö Коми Республикаса республиканскöй бюджетлöн рöскод мында подув вылын Коми Республикаса республиканскöй бюджетлысь дефицит сьöмöн могмöдан источникъяс кузя, Коми Республикаса öнія уджйöз кöсйысьöмъяс кузя мынтöмъяс да Коми Республикаса республиканскöй бюджетын сьöм колясъяслöн вежсьöмъяс кузя прогноз тöд вылын кутöмöн.

21. Примитöм кöсйысьöмъяс збыльмöдöм вылö Коми Республикаса медицинскöя быть страхуйтан фондлöн бюджет рöскод позяна  мындаыс артавсьö локтан финансöвöй во да планöвöй кадколаст вылö Коми Республикаса йöзлысь дзоньвидзалун видзан министерствоöн Коми Республикаса медицинскöя быть страхуйтан фондлöн бюджет чöжöс, öнія кöсйысьöмъяс збыльмöдöм вылö Коми Республикаса медицинскöя быть страхуйтан фондлöн бюджет рöскод мында прогноз подув вылын, Коми Республикаса медицинскöя быть страхуйтан фондлöн бюджетлысь дефицит сьöмöн могмöдан источникъяс серти прогноз тöд вылын кутöмöн Коми Республикаса сьöм овмöс министерствокöд сёрнитчöмöн.
22. Коймöд тшупöд вылын вöчсьö Коми Республикаса республиканскöй бюджетысь рöскод позяна мында бюджет планируйтан субъектъяс кузя примитöм кöсйысьöмъяс збыльмöдöм вылö юкöм, планöвöй кадколаст вылö Коми Республикаса республиканскöй бюджетысь рöскод планируйтöм, Коми Республикаын муниципальнöй районъяс (кар кытшъяс) сьöмöн могмöдан фондысь да Коми Республикаын овмöдчöминъяс сьöмöн могмöдан фондысь меставывса бюджетъяс костын сьöм юкöм да шöр кад кежлö артыштöм финансöвöй план бала лöсьöдöм:

1) бюджет планируйтан субъектъяс, юкöдъяс, юкöдувъяс, торъя мога статьяяс да рöскод сикас серти примитöм кöсйысьöмъяс збыльмöдöм вылö Коми Республикаса республиканскöй бюджетысь рöскод позяна мындаыс юксьö Коми Республикаса сьöм овмöс министерствоöн локтан финансöвöй во да планöвöй кадколаст вылö Коми Республикаса бюджет да вот мынтöм кузя политикалысь медшöр нырвизьяс тöд вылын кутöмöн да видлавсьö Бюджетнöй комиссияöн;

2) планöвöй кадколаст вылö Коми Республикаса республиканскöй бюджетысь рöскод артавсьö Коми Республикаса сьöм овмöс министерствоöн Методика серти; 
3) Коми Республикаын муниципальнöй районъяс (кар кытшъяс) сьöмöн могмöдан фондысь да Коми Республикаын овмöдчöминъяс сьöмöн могмöдан фондысь сьöм юксьö Коми Республикаса сьöм овмöс министерствоöн локтан финансöвöй во да плановöй кадколаст вылö меставывса бюджетъяс костын "Коми Республикаын муниципальнöй районъяс  (кар кытшъяс) сьöмöн могмöдан фонд йылысь" Коми Республикаса Оланпасöн да "Коми Республикаын овмöдчöминъяс сьöмöн могмöдан фонд да Коми Республикаын муниципальнöй районъяслöн меставывса асвеськöдлан органъяслы овмöдчöминъяслы дотация рöштшöт да сетöм кузя государственнöй полномочиеяс сетöм йылысь" Коми Республикаса Оланпасöн вынсьöдöм методикаяс серти;
4) шöр кад кежлö финансöвöй план бала лöсьöдсьö Коми Республикаса сьöм овмöс министерствоöн тайö Положение дорö 2 содтöдлöн форма серти да гöгöрвоöдана гижöдöн öттшöтш ыстыссьö Коми Республикаса Правительстволы.

23. Коми Республикаса Правительствоöн шöр кад кежлö артыштöм финансöвöй план вынсьöдöм бöрын Коми Республикаса сьöм овмöс министерство юöртö бюджет планируйтан субъектъяслы локтан финансöвöй во да планöвöй кадколаст вылö бюджетнöй ассигнованиеяслöн позяна мында йылысь тайö Положение дорö 2 содтöдлöн II юкöдöн урчитöм форма серти.

24. Бюджет планируйтан субъектъяс ассигнованиеяслöн мында тöд вылын кутöмöн вермöны локтан финансöвöй во да планöвöй кадколаст вылö пыртны Коми Республикаса сьöм овмöс министерствоö юкöдъяс, юкöдувъяс, торъя мога статьяяс да рöскод сикасъяс костын ассигнованиеяс выльысь юклöм йылысь вöзйöмъяс пыртöм вежсьöмъяссö гöгöрвоöдöмöн.

IV. Республиканскöй бюджет бала да

 Фонд бюджет бала лöсьöдöм

25. Республиканскöй бюджет бала да Фонд бюджет бала лöсьöдсьöны Коми Республикаса сьöм овмöс министерствоöн да Коми Республикаса медицинскöя быть страхуйтан фондöн Коми Республикаса Правительствоöн вынсьöдöм шöр кад кежлö артыштöм финансöвöй план параметръяс серти.
26. Бюджет планируйтан субъектъяслöн вöзйöмъяс подув вылын, мый ошкöма Бюджетнöй комиссияöн, Коми Республикаса сьöм овмöс министерство пыртö Коми Республикаса Правительствоöн вынсьöдöм шöр кад кежлö артыштöм финансöвöй планö стöчмöдöмъяс юкöдъяс, юкöдувъяс, торъя мога статьяяс да рöскод сикасъяс костын ассигнованиеяс выльысь юкан юкöнын да лöсьöдö Коми Республикаса республиканскöй бюджетлысь рöскод, чöжöс да  дефицит сьöмöн могмöдан источникъяс кузя содтöдъяс.

27. Коми Республикаса сьöм овмöс министерство бюджет планируйтан субъектъясöн сетöм рöштшöт да материалъяс подув вылын юклö меставывса бюджетъяс костын шöр кад кежлö артыштöм финансöвöй планын локтан финансöвöй во вылö бюджеткостса трансфертъясöн водзвыв артыштöм  рöскод да лöсьöдö республиканскöй бюджет бала дорö лöсялана содтöдъяс.
28. Республиканскöй бюджет бала да Фонд бюджет бала лöсялöмöн ыстыссьöны Коми Республикаса сьöм овмöс министерствоöн да Коми Республикаса йöзлысь дзоньвидзалун видзан министерствоöн Коми Республикаса Правительстволы лöсялана бюджет баласö Коми Республикаса Государственнöй Сöветö пыртöм йылысь решение примитöм могысь.

29. Республиканскöй бюджет балаö либö Фонд бюджет балаö Коми Республикаса Государственнöй Сöветын видлалігöн пыртсьöны кö вежсьöмъяс, кутшöмъяс артмöдöны вынсьöдöм шöр кад кежлö артыштöм финансöвöй планкöд торъялöмъяс,  индöм вежсьöмъяс вынсьöдöм шöр кад кежлö артыштöм финансöвöй планö оз пыртсьыны.
Коми Республикаса шöр кад кежлö артыштöм финансöвöй план,
локтан финансöвöй во вылö Коми Республикаса республиканскöй 

бюджет йылысь оланпас бала да локтан финансöвöй во вылö

Коми Республикаса медицинскöя быть страхуйтан фонд бюджет йылысь

 Коми Республикаса оланпас бала лöсьöдöм йылысь

положение дорö

1 СОДТÖД

Коми Республикаса шöр кад кежлö артыштöм финансöвöй план, локтан финансöвöй во вылö Коми Республикаса республиканскöй бюджет йылысь Коми Республикаса оланпас бала да локтан финансöвöй во вылö Коми Республикаса медицинскöя быть страхуйтан фонд бюджет йылысь Коми Республикаса оланпас бала лöсьöдöм вылö материалъяс сетан
ГРАФИК
	Д/в №
	Материал сюрöс
	Олöмö пöртысь
	Сетан кадколаст
	Кытчö сетсьö
	Видлалан кадколаст (вынсьöдан, ошкан)

	1
	2
	3
	4
	5
	6

	1.
	Коми Республикаса государственнöй учреждениеяслы, кутшöмъяс могмöдсьöны сьöмöн Коми Республикаса республиканскöй бюджет тшöт весьтö, коммунальнöй услугаяс вылö локтан финансöвöй во да планöвöй кадколаст вылö тарифъяслöн прогнозируйтöм содан öд
	Коми Республикаса тариф  служба
	май 15 лунöдз
	Коми Республикаса экономика сöвмöдан министерство
	–

	2.
	Локтан финансöвöй во да планöвöй кадколаст вылö Коми Республикалöн бюджет да вот кузя политикалöн медшöр нырвизьяс
	Коми Республикаса экономика сöвмöдан министерство
	май 15 лунöдз
	Коми Республикаса Правительство
	июнь 15 лунöдз

	3.
	Локтан финансöвöй во вылö Коми Республикалöн социально-экономическöй  прогноз да планöвöй кадколаст вылö Коми Республикалöн социально-экономическöй сöвмöм прогнозлöн параметръяс
	Коми Республикаса экономика сöвмöдан министерство
	июнь 1 лунöдз
	Коми Республикаса Правительство
	Коми Республикаса Государственнöй Сöветö бюджет бала пыртöм йылысь решение примитöмкöд öттшöтш

	4.
	Локтан финансöвöй во да планöвöй кадколаст вылö медшöр макроэкономическöй лыдпасъяс
	Коми Республикаса экономика сöвмöдан министерство
	июнь 1 лунöдз
	Коми Республикаса сьöм овмöс министерство
	-

	5.
	Коми Республикаса государственнöй эмбур локтан финансöвöй во да планöвöй кадколаст вылö асэмбуралан прогнознöй план
	Коми Республикаса эмбур агентство
	июнь 1 лунöдз
	Коми Республикаса Правительство
	июль 1 лунöдз

	6.
	Коми Республикаса государственнöй эмбурöн вöдитчöмысь локтан финансöвöй во да планöвöй кадколаст вылö кöртымалан дон ставка вежсьöмлöн прогноз
	Коми Республикаса эмбур агентство
	июнь 1 лунöдз
	Коми Республикаса Правительство, Коми Республикаса сьöм овмöс министерство 
	–

	7.
	Коми Республикаса республиканскöй бюджетлöн да Коми Республикаса медицинскöя быть страхуйтан фондлöн бюджет  сьöм тшöт весьтö финансируйтан Коми Республикаса государственнöй учреждениеяслысь сеть, штат лыд да контингент локтан финансöвöй во да планöвöй кадколаст вылö вежöм кузя вöзйöмъяс 
	бюджет планируйтан субъектъяс
	июнь 1 лунöдз
	Локтан финансöвöй во да планöвöй кадколаст вылö бюджет проектируйтöм кузя Правительственнöй комиссия, Коми Республикаса сьöм овмöс министерство
	июль 1 лунöдз

	8.
	Локтан финансöвöй во да планöвöй кадколаст вылö республиканскöй бюджет тшöт весьтö Коми Республикалысь публичнöй кöсйысьöмъяс збыльмöдöм вылö колана бюджетнöй ассигнование мында донъялöм кöсйысьöмъяслöн сикас серти
	бюджет планируйтан субъектъяс
	июнь 1 лунöдз
	Коми Республикаса сьöм овмöс министерство
	–

	9.
	Коми Республикаса республиканскöй бюджет тшöт весьтö локтан финансöвöй во да планöвöй кадколаст вылö стрöитны колана стрöйба да объект лыддьöг бала
	Коми Республикаса архитектура, стрöитчöм да коммунальнöй овмöс министерство
	июнь 1 лунöдз
	Локтан финансöвöй во да планöвöй кадколаст вылö бюджет проектируйтöм кузя Правительственнöй комиссия, Коми Республикаса сьöм овмöс министерство
	июль 1 лунöдз

	10. 
	Локтан финансöвöй во да планöвöй кадколаст вылö бюджет юкöнса  организацияясын уджалысьяслы удждон, кутшöмъяс могмöдсьöны сьöмöн Коми Республикаса республиканскöй бюджет тшöт весьтö да Коми Республикаса медицинскöя быть страхуйтан фондлöн бюджет тшöт весьтö, Коми Республикаса государственнöй гражданскöй служащöйяслы сьöм, уна во уджалöмысь пенсия, мый сетöма "Коми Республикаса государственнöй служба йылысь" Коми Республикаса Оланпас да "Коми Республикаса торъя государственнöй чинын уджалысь йöзлы государственнöй гарантияяс йылысь" Коми Республикаса Оланпас серти, военнослужащöйяслы мынтысьöмъяс, пособиеяс, стипендияяс да мукöд мынтысьöм, Коми Республикаса республиканскöй бюджетысь да Коми Республикаса медицинскöя быть страхуйтан фонд бюджетысь мукöд рöскод,  индексируйтан пöрадок йылысь вöзйöмъяс
	Коми Республикаса сьöм овмöс министерство
	июнь 15 лунöдз
	Локтан финансöвöй во да планöвöй кадколаст вылö бюджет проектируйтöм кузя Правительственнöй комиссия
	июль 1 лунöдз

	11.
	Локтан финансöвöй во да планöвöй кадколаст вылö Коми Республикаса республиканскöй бюджетысь финансируйтны вöзъян торъя мога республиканскöй уджтас лыддьöг, бюджет рöскод классификацияын бюджет планируйтан субъектъяс, юкöдъяс, юкöдувъяс, торъя мога статьяяс да рöскод сикас костын бюджет ассигнованиеяс юклöмöн
	Коми Республикаса экономика сöвмöдан министерство
	июнь 15 лунöдз
	Коми Республикаса сьöм овмöс министерство
	–

	12.
	Локтан финансöвöй во да планöвöй кадколаст вылö öти нога социальнöй вот кузя чöжöс чукöртöмлöн прогноз
	Коми Республикаса экономика сöвмöдан министерство
	июль 1 лунöдз
	Коми Республикаса сьöм овмöс министерство, Коми Республикаса йöзлысь дзоньвидзалун видзан министерство, Коми Республикаса медицинскöя быть страхуйтан фонд
	–

	13.
	Бюджет планируйтан субъектъяс кузя примитöм кöсйысьöмъяс збыльмöдöм вылö позяна рöскод мында юклöм кузя вöзйöмъяс
	Коми Республикаса сьöм овмöс министерство
	август 1 лунöдз
	Локтан финансöвöй во да планöвöй кадколаст вылö бюджет проектируйтöм кузя Правительственнöй комиссия
	–

	14.
	Локтан финансöвöй во да планöвöй кадколаст вылö Россия Федерацияса гражданалы Коми Республика мутасын дон босьттöг медицинскöй отсöг сетан государственнöй гарантияяслöн уджтас
	Коми Республикаса йöзлысь дзоньвидзалун видзан министерство
	август 1 лунöдз
	Коми Республикаса Правительство
	август 20 лунöдз

	15.
	Локтан финансöвöй во да планöвöй кадколаст вылö Коми Республикаса медицинскöя быть страхуйтан фонд бюджет чöжöс, рöскод да дефицит (профицит) мындалöн прогноз
	Коми Республикаса медицинскöя быть страхуйтан фонд
	август 1 лунöдз
	Коми Республикаса йöзлысь дзоньвидзалун видзан министерство, Коми Республикаса сьöм овмöс министерство


	–

	16.
	Коми Республикалöн шöр кад кежлö артыштöм финансöвöй план бала
	Коми Республикаса сьöм овмöс министерство
	август 10 лунöдз
	Коми Республикаса Правительство
	сентябр 1 лунöдз

	17.
	Локтан финансöвöй во да планöвöй кадколаст вылö бюджет ассигнование позяна мында
	Коми Республикаса сьöм овмöс министерство
	Коми Республикалöн шöр кад кежлö артыштöм финансöвöй план  вынсьöдан лунсянь 3 лун чöжöн
	бюджет планируйтан субъектъяс
	–

	18.
	Рöскод юкöдъяс, юкöдувъяс, торъя мога статьяяс да сикасъяс костын ассигнование выльысь юклöм йылысь вöзйöмъяс, пыртöм вежсьöмъяс гöгöрвоöдöмöн 
	бюджет планируйтан субъектъяс
	Коми Республикалöн шöр кад кежлö артыштöм финансöвöй план  вынсьöдан лунсянь 10 календарнöй лун чöжöн
	Коми Республикаса сьöм овмöс министерство
	–

	19.
	Бюджеткостса трансфертъяс юклан методика (методика балаяс)
	бюджет планируйтан субъектъяс
	сентябр 1 лунöдз
	Коми Республикаса Правительство, Коми Республикаса сьöм овмöс министерство
	–

	20.
	Локтан финансöвöй во вылö муниципальнöй юкöнъяс костын методикаяс (методика балаяс) да (либö) пöрадокъяс серти бюджеткостса трансфертъяс юклöм кузя рöштшöтъяс да материалъяс
	бюджет планируйтан субъектъяс
	сентябр 1 лунöдз
	Коми Республикаса сьöм овмöс министерство
	–

	21.
	Локтан финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала
	Коми Республикаса медицинскöя быть страхуйтан фонд
	сентябр 1 лунöдз
	Коми Республикаса йöзлысь дзоньвидзалун видзан министерство, Коми Республикаса сьöм овмöс министерство
	октябр 1 лунöдз

	22. 
	Локтан финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала
	Коми Республикаса йöзлысь дзоньвидзалун видзан министерство
	октябр 1 лунöдз
	Коми Республикаса Правительство
	октябр 15 лунöдз

	23.
	Локтан финансöвöй во вылö Коми Республикаса республиканскöй бюджет йылысь Коми Республикаса оланпас бала
	Коми Республикаса сьöм овмöс министерство
	октябр 1 лунöдз
	Коми Республикаса Правительство
	октябр 15 лунöдз


Коми Республикаса шöр кад кежлö артыштöм финансöвöй план,

локтан финансöвöй во вылö Коми Республикаса 

республиканскöй бюджет йылысь Коми Республикаса

 оланпас бала да локтан финансöвöй во вылö Коми Республикаса

медицинскöя быть страхуйтан фондлöн бюджет йылысь 

Коми Республикаса оланпас бала лöсьöдöм йылысь положение дорö

2 СОДТÖД

КОМИ РЕСПУБЛИКАСА  ШÖР КАД КЕЖЛÖ АРТЫШТÖМ ФИНАНСÖВÖЙ ПЛАН
____ – ____ вояс вылö
I юкöд. ____ – ____ вояс вылö Коми Республикаса шöр кад кежлö артыштöм финансöвöй планлöн медшöр лыдпасъяс

сюрс шайт

	Ним
	Локтан финансöвöй во
	Планöвöй кадколаст

	
	
	медводдза во
	мöд во

	1
	2
	3
	4

	1) Коми Республикаса республиканскöй бюджет
	
	
	

	Чöжöс, ставыс

сы лыдын:
	
	
	

	вот чöжöс
	
	
	

	абу вот чöжöс
	
	
	

	водзöстöг сетöм сьöм
	
	
	

	Рöскод
	
	
	

	Профицит (+) / дефицит (-)
	
	
	

	Коми Республикаса республиканскöй бюджетлысь дефицит сьöмöн могмöдан источникъяс
	
	
	

	Локтан финансöвöй во бöрся да планöвöй кадколастлöн быд во бöрся локтан волöн январ 1 лун кежлö Коми Республикалöн государственнöй пытшкöсса уджйöзлöн медвылыс позяна тшупöд
	
	
	

	2) Коми Республикаса медицинскöя быть страхуйтан фонд
	
	
	

	Чöжöс, ставыс
	
	
	

	Рöскод, ставыс
	
	
	

	Профицит (+) / дефицит (-)
	
	
	

	3) Коми Республикаса консолидируйтöм бюджет
	
	
	

	Чöжöс, ставыс
	
	
	

	Рöскод, ставыс
	
	
	

	Профицит (+) / дефицит (-)
	
	
	


II юкöд. Коми Республикаса республиканскöй бюджет сьöмöн медшöр вöдитчысьяс кузя бюджет ассигнование мында 
сюрс шайт

	Ним
	Мин
	Юкöд
	Юкöдув
	ТР
	ВР
	Локтан финансöвöй во
	Планöвöй кадколаст

	
	
	
	
	
	
	
	медводдза во
	мöд во


III юкöд. Локтан финансöвöй во да планöвöй кадколаст вылö муниципальнöй юкöнъяс костын муниципальнöй юкöнъясöс бюджетöн могмöдöмсö öткодялöм вылö дотацияяс, овмöдчöминъясöс бюджетöн могмöдöмсö öткодялöм вылö дотацияяс вылö да Коми Республикаын муниципальнöй районъяслöн (кар кытшъяслöн) бюджетö торъя йöзлöн чöжöс вылö вотысь, мый колö пыртны  Коми Республикаса республиканскöй бюджетö, отчислениелысь содтöд нормативъяс вылö рöштшöт да сетöм кузя  государственнöй полномочиеяс збыльмöдöм вылö субвенцияяс юклöм
а) Коми Республикаын овмöдчöминъяслы (кар кытшъяс юкöнын) сьöмöн отсалан фондысь бюджетса судзсянлун öткодялöм вылö дотацияяс 

(кар кытш юкöнын)
сюрс шайт

	Муниципальнöй юкöн ним
	Локтан финансöвöй во
	Планöвöй кадколаст

	
	
	медводдза во
	мöд во


б) Коми Республикаын муниципальнöй районъяслы (кар кытшъяслы) сьöмöн отсалан фондысь бюджетса судзсянлун öткодялöм вылö дотацияяс
сюрс шайт

	Муниципальнöй юкöн ним
	Локтан финансöвöй во
	Планöвöй кадколаст

	
	
	медводдза во
	мöд во


в) овмöдчöминъяслысь бюджетса судзсянлун öткодялöм вылö дотацияяс рöштшöт да сетöм кузя государственнöй полномочиеяс збыльмöдöм вылö муниципальнöй районъясса бюджетъяслы субвенцияяс
сюрс шайт
	Муниципальнöй юкöн ним
	Локтан финансöвöй во
	Планöвöй кадколаст

	
	
	медводдза во
	мöд во


г) Коми Республикаын муниципальнöй районъяслöн (кар кытшъяслöн) бюджетö торъя йöзлöн чöжöс вылö вотысь, мый колö пыртны  Коми Республикаса республиканскöй бюджетö, отчислениеяслöн содтöд нормативъяс
прöчентын
	Муниципальнöй юкöн ним
	Отчисление норматив

	
	Локтан финансöвöй во
	Планöвöй кадколаст

	
	
	медводдза во
	мöд во


IV юкöд. Локтан финансöвöй во да планöвöй кадколаст вылö меставывса бюджетъясö вот чöжöсысь отчисление нормативъяс, мый урчитöма Коми Республикаса оланпасъясöн

                                                                                                                   прöчентын

	Чöжöс ним
	Отчисление норматив


Комиöдіс   Афанасьева Е.Е.

28 693 пас

